Kiya chin Li Promyee
Nawsyoon, aen Niskimoo,
keema aen Michif?

Kaw-itoutamen tee la tax ayow weechihiwaywina.

Tawnsheeshi chi-outistikouyin
weechihiwaywina pi lee krijee?

Kiya pi toon nasasyee keema ki-weechayamaw en partineuz
pikou chi-itoutamayk tee la tax araw li mwawd Awvree 30 itahtow
aen nawn chi-outistikouyin weechihiwaywina pi lee krijee chikee
kushkihtamawshoowyin, kiyawm keeshpin Ikouhk larzhawn ka-
oushihayt aykwawna namoo la tax-outinikawtayw keema namoo
kaykwuy ki-kashkishchikawn. Keeshpin ki-weekin didawn Quebec,
pikou meena chi-itoutamaen en provayns kaw-wawpaschikawtayk
li tax. Chi-itoutamaen tee la tax pi chi-natoutamaen poor
weechihiwaywina pi lee krijee, pikou chi-ayawihk 'ouvraezh
ahkihtashoowin li noombr. Poor ayiwawk weehstamakaywin,
itouhtay canada.ca/social-insurance-number.

Ishpihk kiya namoo ka-ashpayimouyin
awiyek en grawn parsonn avek

lee det chi-tipahamaen pi
pakooshayimoowina chi-
atoushkatamaen, kikishkayistaen
itahtow en piyaes akihtashow.

Chi-natoutamin poor ooma Kenadaw aen zawnfawn
weechihiwaywin (CCB) pi chi-mashinahikawshout tee
zawnfawn kaw-keniwayimichik poor goods pi li service la tax/
harmonized sales la tax (GST/HST) li krijee, awpachistaw
“Natouta poor aen zawnfawn weechihiwaywina” didawn My
Account keema itouhtay ishi canada.cal/cra-forms pi keeshihta
Mashinhikan RC66 Kenadaw aen Zawnfawn Weechihiwaywina
Aplikasyoon.

Tawmykoohk kaw-kee-outistikoun itahtow aen nawn?

CCB - ishko $7,997 poor itahtow aen zawnfawn awntser 6
awn ayow pi ishko $6,748 poor itahtow aen zawnfawn 6 awn
ayow ishko 17. Natouta poor kahkiyuw lee zawnfawn kaw-
keniwayimichik keeshpin namoo cheskwa kee-natoutaen
awnshay pi namoo awiyek outistikow aykwawnima. Natouta
en zawnfawn keniwayimoowin maenshtinikaywina keeshpin ki-
tipahamiwow awiyek chi-kenawayimawt tee zawnfawn.

GST/HST li krijee — ishko $533 poor payyakoow
kushkihtamawshoow pi ishko $1,066 poor la koupl
kushkihtamawshoowak avek deu lee zawnfawn.

Kenadaw otatoushkaywak weechihiwaywin — ishko $1,590
poor payyakoow kushkihtamawshoow pi ishko $2,739 poor
kushkihtamawshoowak en famee. Ooma tipahikaywin li krijee
ashaynanam la tax kaw-mashinahikaywin neekawn pi kaw-
ishkopayihk li krijee ki-tipahamakawin.

Pwawtawihchikaywin li tax krijee — payyakoow
kushkihtamawshoowak avek pwawtawihchikaywin keema sa
famee mambr kaw-weechihikow chikee natoutem $9,872 ishi
miyikawiwin li tax krijee. En parsonn awntser 18 awn ayaw
ou bout en nawn chikee meena natoutem ayiwawkes ishko
iyikouhk $5,758. ltouhtay canada.ca/disability-tax-credit.

Daw li Nor kawweekichik ashaynanamoowina — kaw-
kee-kashkistamashoun keeshpin kaw-weekeyin itay kaw-
weeschikawtayk ihtayshkamikohk poor ahkamay iyikouhk
kanakay sis mwawn. Poor ayiwawk weehstamakaywin,
itouhtay canada.ca/taxes-northern-residents.

http://canada.ca/cra-forms
http://canada.ca/disability-tax-credit
http://canada.ca/taxes-northern-residents

Ki-nitawayistaen weechihwaywin?

Mouschi itouta tee la tax

Keeshpin namoo mishtahi kikashkischikawn pi wayschi li tax ishpayiwin, kaw-kee-kashkistawn chi-itouchikawtayk
tee la tax ouschi oweechihiwayw namoo kitipahikawn. Chi-kishkayistamaen ayiwawk, itouhtay canada.cal/taxes
-help keema peehkishkway itay CRA. Keeshpin ki-weekin didawn Quebec, itouhtay revenuquebec.cal/volunteers
keema peehkishkway Revenu Québec keema itay CRA.

Iltouta tee la tax daw li computer

Kaw-kee-itoutaen tee la tax daw li computer avek NETFILE-certified tax software. Tout sort la tax software li pakay
pi web apps ihtakwunwa, awtist aykwawnihi namoo kitipahikawn. Poor ayiwawk weehstamakaywin, itouhtay
canada.ca/netfile.

Kawschitinik Daw li Nor Weechihiwaywin en Plass

Oota Daw li Nor Weechihiwaywin en Plass ki-meekiwak weechihwaywin ishi li moond daw Yukon, Nor West
Territwayr, pi Nunavut. Keeshpin ki-nouhtay kakwaychihkaymoon pi ki-peehkishkwawn ouschi 867 area code,
mawhti taypwaykun 1-866-426-1527 chi-peeskishkwawtit aen azhawn.

Pakitininawn chi-weechihitaw kaw-kawschitinamaen weechihiwaywina!

Ahpou itikway kaw-kee-awpachistawn il i koor la tax kaw-wawpaschikawtayk chi-itoutamaen tee la tax pi chi-
outistikouyin lee krijee pi weechihiwaywina kaw-kashkistamashouyin. Kawschitinik toon bawd I'ofis keema awn
amee en plass poor wayschi li tax pi weechihiwaywin mashinhikana li pakay.

Kawiya pataha tipahikaywin!

Mashinahishow poor dawn la bawnk ashiwatawin

Dawn la bawnk ashiwatawin si aykwawnima kisheekoutayw, miyoupayin, pi shoohkikipawpishkahikawtayw chi-
kawschitinamaen toon li tax tipahikaywin pi weechihiwaywin paymaw chi-ashtahk daw toon li bawnk. Kishkayista
ayiwawk tawnsheeshi chi-mashinahishouyin itay canada.cal/cra-direct-deposit.

Mashinahishouw poor My Account

My Account ki-weechihikoun chi-wawpastamaen pi paminamin toon li tax pi weechihiwaywin weehstamakaywin daw
li computer. Ka-kee-meena wawpastaen tawnihi namoo kaw-natouchikawtayki lee papyee pour larzhawn ahpou
itikway kitayawn ouschi CRA, pi keeshpin si nissisayr, kakwaychihkeemouk ishpee aen paymawn keestwam chi-
ichahikawtayk. Itouhtay canada.calcra-sign-in-services.

Poor ayiwawk weehstamakaywin:

Daw li computer Ishi li foonn

Wawpasta weechihiwaywina chikee Chi-kakwaychihkaymouyin ouschi Keeshpin kaw-peehkishkwayin
kushkihtamawshoowyin, kishkayista weechihiwaywina ouschi 867 area code
tawnsheeshi chi-natoutamaen, pi kashkayista 1-800-387-1193 1-866-426-1527

tawmykoohk kaw-kee-outistikoun. Kawschitina
weechihiwaywina pi lee krijee poor ishko 10
awn ashpinay. Itouhtay: canada.ca/benefits
-credits-in

Poor kootak lee kesyoon keema chi-  Revenu Québec
kawschitinamaen mashinhikana 1-800-267-6299
1-800-959-8281

Li Service Kenadaw
1-866-274-6627

Pishkayimik cheesihiwaywuk awhkisanawn wiyawow ouschi CRA. Keeshpin namout kitawpwayistaen, wawpasta toon
weehstamakaywin didawn My Account keema peehkishkway itay CRA. Chi-kishkayistamaen kaykwuy chi-pishishkayistamaen
keeshpin ooki CRA ki-peekishkwawtikwuk, itouhtay canada.cal/taxes-fraud-prevention.

